ՀԱՆՐԱՊԵՏԱԿԱՆ ԱՌԱՐԿԱՅԱԿԱՆ ՕԼԻՄՊԻԱԴԱ

ՀԱՅ ԳՐԱԿԱՆՈՒԹՅՈՒՆ

ՀԱՆՐԱՊԵՏԱԿԱՆ ՓՈՒԼԻ ՀԱՐՑԱՇԱՐԻ ՊԱՏԱՍԽԱՆՆԵՐԸ
9-րդ դասարան
1.Գ. Նարեկացին իր «Տաղ Վարդավառին¦ ստեղծագործությամբ խորհրդապաշտորեն ներկայացնում է Քրիստոսի պայծառակերպությունը: 

Հիշի°ր և  քո ձևակերպմամբ ներկայացրու Պայծառակերպության աստվածաշնչյան պատկերը: Դատելով  տաղի  վերնագրից` նախաքրիստոնեական ո՞ր տոնն է ընկած դրա հիմքում և ո՞ւմ էր նվիրված այն:

(9.5 միավոր)
· Պատասխան` «…եվ նրա դեմքը փայլեց ինչպես արեգակը, և նրա զգեստները դարձան սպիտակ ինչպես լույսը: …մի լուսավոր ամպ նրա վրա հովանի եղավ. Ամպից մի ձայն եկավ ու ասաց. «Դա է իմ սիրելի Որդին, որին հավանեցի, դրան լսեցեք»:

Հիմքում ընկած է Վարդավառի տոնը, որը նվիրված է սիրո և գեղեցկության աստվածուհի Աստղիկին: Այդ օրը վարդերով զարդարվում էր Աստղիկի արձանը, նրան նվիրված տաճարները, իսկ մարդիկ միմյանց վարդեր էի  նվիրում ու վարդաջուր ցողում միմյանց վրա:

2. Հովհ. Թումանյանը մոտ մեկ տասնյակ հայրենագիտական խաղերի հեղինակ է նաև: «Հայկական հանելուկներ¦ խաղից փորձիր գուշակել հետևյալ հանելուկի պատասխանը.

Չորսը՝  հողին,

Երկուսը՝  կողին:

(4.5 միավոր)
· Պատասխան` Ձիու և ձիավորի  ոտքերը
3.§Սասնա ծռեր¦ էպոսում Մըսրա Մելիքի զորքի վրա հարձակվելիս` Դավիթը բարձրացավ լեռան գլուխը և կանչեց. §Էհե~յ, ով քնած է` արթուն կացեք,/ Ով արթուն է` ձիե´ր  թամբեք, / Ով թամբեր է` զենքե´ր կապեք,/ Ով կապեր է` էլե´ք, հեծե´ք,/ Չ’ասեք Դավիթ գող-գող էկավ, գող-գող գնաց¦: 
Հոմերոսի «Իլիական»-ում ինչպե՞ս վարվեցին հույները 10 տարվա պաշարումից հետո իրենց թշնամի դարձած քաղաքը գրավելու  համար:  Ինչպե՞ս կբնութագրես Դավթի և հույների արարքները:
(7.5 միավոր)
· Պատասխան` Փայտե ձիու մեջ թաքնված` հունական  զորքը մտավ  քաղաք և գրավեց այն: Պատմության մեջ այն հայտնի է «տրոյական ձի» անվամբ:

Դավթի արարքը վեհանձնության և քաջության ապացույց է, մինչդեռ հույներինը` խարդախության և խաբեության:

4.Աստվածաշնչյան հանրահայտ Արարատ և Գողգոթա լեռները ի±նչ են խորհրդանշում: Այդ լեռների հետ կապված ի±նչ ավանդություններ կան:

(8  միավոր)
· Պատասխան՝   Արարատն ընկալվում է իբրև փրկության խորհրդանիշ, Գողգոթան՝ ինքնազոհության և բարոյական տառապանքի խորհրդանիշ: 

Ըստ ավանդության՝  համաշխարհային ջրհեղեղից հետո Նոյյան տապանը իջնում է Արարատի վրա: Երուսաղեմի մոտ գտնվող լեռան՝  Գողգոթայի վրա խաչվում է Հիսուս Քրիստոսը:

5.«Երևեցավ  նա` որպես  զինված  մարգարե, մի ձեռքում ջահ, մյուսում ` սուր: Գրեթե մի ամբողջ դար նա լուսավորում էր մեր ուղին` …. hանուն հայրենիքի ու հայ ժողովրդի քաղաքական և տնտեսական ազատության, հանուն մարդկային ու համամարդկային ազատության…»:


Հայ գրողներից ո՞ւմ են բնութագրում իսահակյանական այս խոսքերը: Ի՞նչ են խորհրդանշում ջահը և սուրը:
(6.5 միավոր)
· Պատասխան` Մ. Նալբանդյան,  ջահ` կրթության և լուսավորության տարածում` ազատության հենքի վրա, սուր` ամեն տեսակի բռնության դեմ ըմբոստ և անզիջում պայքար:

6.Նշված հեղինակներին դասավորել ըստ ժամանակագրական հաջորդականության` Ներսես Շնորհալի, Գրիգոր Նարեկացի, Նահապետ Քուչակ, Սայաթ-Նովա, Ֆրիկ:

(4.5 միավոր)
· Պատասխան` Գրիգոր Նարեկացի, Ներսես Շնորհալի, Ֆրիկ, Նահապետ Քուչակ, Սայաթ-Նովա
7.Թիթեռ, լիճ, բալլադ  -   ինչի± մասին է խոսքը:
(4.5  միավոր)
· Պատասխան`  «Փարվանա»
8.Աղայանի ո՞ր հեքիաթում, ո՞վ, ի՞նչ բովանդակությամբ և ինչպե՞ս է «հաղորդագրություն» (յուրատեսակ sms) ուղարկում տուն:

Ո՞րն է հեքիաթի գլխավոր ուղերձը:
(8.5 միավոր)
· Պատասխան`
Խոսքը Աղայանի «Անահիտ» հեքիաթի մասին է:Հեքիաթի հերոս Վաչագանը գերության մեջ եղած ժամանակ  հետևյալ բովանդակությամբ «նամակ » է  ուղարկում տիկնոջը.

«Իմ աննմա՛ն Անահիտ, ես ընկել եմ մի սոսկալի դժոխքի մեջ։ Այս դիպակ բերողը նույն դժոխքի վերակացուներից մեկն է։ Ինձ մոտ է և Վաղինակը։ Դժոխքը գտնվում է ﻿Պերոժ քաղաքից դեպի արևելք, մի պարսպապատ մեհյանի հատակում։ Եթե շուտ օգնության չհասնես՝ մենք կորած ենք հավիտյան։ Վաչագան»
«Հաղորդագրությունը» ծածկագրված էր իր ձեռքով հյուսած գորգի նախշերի մեջ:
Արհեստի ուժի և նշանակության կարևորությունը:
9.Բառերի այս խառնաշփոթից կազմիր Պ. Դուրյանի բանաստեղծություններից մեկի քառատողը: Ո°ր բանաստեղծությունից է այն:

(6.5 միավոր)
· Պատասխան` Հեգ մարդկության մեկ ոստը գոս` 




     Հայրենիք մը ունիմ թըշվառ, 




    Չ՚օգնած անոր` մեռնի´լ աննշան, 




     Ո~հ, ա´յս է սոսկ ցա´վ ինձ համար:


«Իմ ցավը»


